
Faoi-10: Grád A, bhuail na
Sáirséalaigh muid leis na scór  2-1 in
aghaidh 2-0; faoi-12, bhuaigh muid
cluiche ceannais an Chontae in
aghaidh na mBrídeog leis an scór
6-3 in aghaidh 1-1; agus faoi-16,
bhuail na Seamróga muid i gcluiche
ceannais an Chontae leis an scór 4-4
in aghaidh 2-5. I ngrád na Sóisear,
bhuail na Seamróga muid i gcluiche
ceannais Shraith an Chontae leis an
scór 2-3 in aghaidh 1-4. Beidh na
foirne faoi 9, 11, 13, agus 15 ag
glacadh páirt i gComórtais an
Iarthair sna seachtainí amach
romhainn. Guímid gach rath ar na
cailíní.

Bhí cóisir an-mhaith ag an
gCumann in Óstán na Páirce
anuraidh agus tá muid ag tnúth le
ceann eile a reáchtáil roimh
dheireadh na bliana seo. I mí Iúil
d’eagraigh an Cumann campa

camógaíochta ar feadh seachtaine ar
Pháirc na mBreathnaigh. B’iad Eoin
Ó Ceallaigh agus Ciarán Ó Frighil
as Co. an Chláir agus Diarmuid Ó
Ceallaigh as na hAille na teagascóirí
a bhí againn agus bhí siad iontach!
Tháinig Veronica Curtin, imreoir
cáiliúil Chontae na Gaillimhe, lá
amháin lena cuid scileanna a roinnt
leis na cailíní. D’fhreastail 66 cailíní
ar an gcampa agus bhain siad an-
spraoi as, gan trácht ar an bhfeabhas
a tháinig ar a gcuid scileanna
camógaíochta! Thug Aoife Ní
Mhuirí (atá mar bhall den
Chumann) léacht agus taispeántas
do na cailíní faoi thraenáil agus
cúrsaí bia. Is fisiteiripeach spóirt í
Aoife agus chuaigh an méid a bhí le
rá aici i bhfeidhm go mór ar na
cailíní.

Roghnaíodh beirt ón gCumann
ar fhoireann na Gaillimhe faoi-14 i

mbliana: Ciana Ní Churraoin agus
Darina Ní Challanáin. Bhí Sadhbh
Ní Cheallaigh ar fhoireann  mionúir
an Chontae. Comhghairdeas leis an
triúr faoin éacht sin. Tá muintir
Chois Fharraige an-bhródúil astu!

Déanann Cumann
Camógaíochta Chois Fharraige
freastal ar chailíní an cheantar ó na
Forbacha siar agus cuireann an
Cumann fáilte roimh bhaill nua i
gcónaí. Traenáil chuile Shatharn ar
Pháirc na mBreathnaigh.  Is féidir
tuilleadh eolais a fháil ó aon duine
de na traenálaithe seo a leanas a
bhíonn ar an bpáirc chuile Dé
Sathairn:  Caitríona Ní
Chonchubhair, Áine Ní
Chonchubhair, Aodán Mac
Cormaic, Máirtín Ó Ceallacháin,
Lily Ní Fhlatharta, Bríd Bleasdale,
Andy Bleasdale agus Máirtín Ó
Dubhghaill.

Cumann Camógaíochta Chois Fharraige
Máirtín Ó Dubhghaill

T
á 148 cailíní cláraithe leis an gCumann i mbliana: Foirne Faoi 9, 10, 11, 12,
13, 14, 15, 16, 18 agus foireann Sóisir. Glacann an Cumann páirt i
gcomórtais an Chontae agus i gcomórtais an Iarthair sna grádanna sin ar

fad. Níl baol ar an séasúr camógaíochta a bheith thart fós, ach go dtí seo d’éirigh
le 4 fhoireann as an gCumann Cluichí Ceannais an Chontae a bhaint amach.

An fhoireann Faoi-16 a chuaigh chomh fada le Cluiche Ceannais an Chontae i mbliana, ar chúl, ó chlé:Máirtín Ó Dubhghaill, Cristín Nic Ghiolla Choinnigh, Róisín Ní Chuinn,
Saoirse Howlin, Darina Ní Challanáin, Tríona Ní Dhiollúin, Aisling Ní Chonchubhair, Orlaith Ní Dhireáin, Meadhbh Ní Fhlatharta, Niamh Ní Dhireáin, Áine Ní Dhubhghaill, Lisa
Denise Ní Chonghaile, Fiona Ní Chonghaile, Áine Ní Mhainnín, Bríd Bleasdale, Andy Bleasdale.
Chun tosaigh:Aisling Ní Neachtain, Laoise Bleasdale, Adhna Ní Bhraonáin, Ciana Ní Churraoin, Sara Ní Chonláin, Síofra Ní Chlochartaigh, Lisa Ní Chadhain, Aoife Ní
Dhonnchadha, Síle Sorcha Ní Chonghaile, Caitríona Ní Churraoin, Eimear Ní Mhaoileoin.

Tom Pheadair Lochrainn Uí Ghríofa agus a bhean Catherine Mháire Jeaic (de Bhailís) atá araon ar shlí na fírinne.
Is dócha gur i Meiriceá a tógadh an pictiúr seo, ag tús an chéid seo caite, ach bhí cónaí orthu féin i gCor na Rón ina dhiaidh sin.

Is mise Laoise Bleasdale agus imrím
camógaíocht le Cumann
Camógaíochta Chois Fharraige.  Is í
an chamógaíocht ceann de na
cluichí is sciliúla ar domhain agus ní
amháin sin, is í an cluiche páirce is
sciobtha ar domhan í.   Tá mé an-
sásta a bheith in ann í a imirt.

Bíonn traenáil againn gach
Sathairn ar pháirc na
mBreathnaigh, ón 4 go dtína 6.
Bíonn traenáil eile againn gach
Déardaoin ar pháirc na Tulaí, ón
7:30 go dtína 9. Is breá liom é seo,
mar i rith an ama seo bím ag
caitheamh ama le mo chairde ag
imirt an chluiche is fearr liom,
agus chomh maith leis sin
coinníonn sé aclaí agus láidir
muid le haghaidh na gcluichí.  Is
muide an t-aon chumann

camógaíochta Gaeltachta sa tír a
labhraíonn Gaeilge an t-am ar fad
i rith na traenála, na gcluichí, srl. 

Glacann muid páirt i gcraobh
an chontae ó faoi-10 suas go dtí
sóisear. Tá mise ar an bhfoireann
faoi-14, faoi-15 agus faoi-16 i
mbliana.  Taitníonn sé liom mar is
spraoi agus comórtas é ag an am
céanna.  Na dathanna atá againn
ná geansaí marún agus sciorta
dúghorm. 

Bíonn campa samhraidh ag an
gCumann gach bliain agus bíonn
an-spraoi ann!  Tháinig Veronica
Curtin againn an bhliain seo caite,
bhí sí an-mhaith.  Bhí ‘social’
againn i mbliana in Óstán na
Páirce agus bhí chuile dhuine ann
agus bhí sé iontach!

Mol an Óige

TTuuggaannnn  aann  lláámmhhssccrrííbbhhiinnnn  aattáá  aarr  aann  mmaappaa  tthhuuaass  llee
ffiiooss  ggoo  rraaiibbhh  3300,,887777  aaccrraa  ttaallúúnn  ii  bbppaarróóiissttee  aann
CChhnnooiicc,,  ddee  rrééiirr  ddhhaaoonnááiirriimmhh  11991111,,  ggoo  rraaiibbhh
448855 tthheeaacchh  aannnn  aagguuss  22,,550088  ddaaooiinnee..  DDee  rrééiirr  GGrriiffffiitthh’’ss
VVaalluuaattiioonn  11884444,,  bbhhíí  3322,,222211  aaccrraa  ssaa  bbppaarróóiissttee
ccééaannnnaa..

TTáá  nnaa  ppaarróóiissttíí  ééaaggssúúllaa,,  ssnnaa  ddeeooiissíí  ééaaggssúúllaa,,  ((iiddiirr
llúúiibbíínníí))  lliioossttaaiitthhee  ddee  rrééiirr  ddaatthhaa  ffrreeiissiinn::

BBuuíí  ––  PPaarróóiissttee  aann  CChhnnooiicc  ((TTuuaaiimm));;
DDeeaarrgg  ––  PPaarróóiissttee  aann  SSppiiddééiill  ((GGaaiilllliimmhh));;
CCoorrccrraa ––  PPaarróóiissttee  MMhhaaiigghh  CCuuiilliinnnn  ((GGaaiilllliimmhh));;
BBáánnddeeaarrgg  ––  PPaarróóiissttee  CChhiillll  AAiinnnníínn  ((GGaaiilllliimmhh));;
GGllaass  ––  PPaarróóiissttee  UUaacchhttaarr  AArrdd  ((GGaaiilllliimmhh));;
DDoonnnn  ––  PPaarróóiissttee  RRooss  MMuucc  ((GGaaiilllliimmhh));;
GGoorrmm  ––  PPaarróóiissttee  aann  CChhiillllíínn  ((TTuuaaiimm))..
Mar is léır, áfach, níl na dathanna an-soiléir.

Michael, May agus Kathleen Mholly in éineacht le Máire Ní Mháille agus arb í
Máirín Phádraic Sheáinín Bhig an páiste? Meastar gur i dtús na seascaidí a tógadh an pictiúr.

Muintir Mholly

